
Abstract 

This article analyses the Islamic scholars' view towards business 
partnership between a muslim and a non-muslim. Certain /Uqaha' 
legitimatize such partnership, while other prohibit it. At the end, the 
writer gives her conclusion. 

Pendahuluan 

Perkongsian (syarikat) merupakan salah satu mekanisme perniagaan yang dibenarkan 
oleh Islam. Lantaran itu, setiap muslim boleh berkongsi dengan rakan muslimnya 
yang lain apabila segala syarat-syarat perkongsian telah dipenuhi. Bagaimana pula 
dengan perkongsian di antara muslim dan bokan muslim? Apakah ia dibenarkan oleh 
Islam atau sebaliknya? 

Persoalan mengenai hokum perkongsian di antara muslim dan bokan muslim ini 
telah dibincang oleh para fuqaha' terdahulu. Walau bagaimanapun, mereka tidak 
sependapat dalam persoalan ini. Dalam artikel ini penulis akan membincang dan 
menganalisis pendapat-pendapat mereka dan seterusnya mengemokakan pendapat 
yang lebih riiji~ menurut pandangan penulis berdasarkan kriteria-kriteria tertentu. 
Sebelum itu, penulis akan memperkatakan secara ringkas mengenai kategori bokan 
muslim serta pengertian syarikat dan jenis-jenisnya. 

Kategori Orang Kafir 

Orang kafrr ialah seseorang yang menganut selain daripada agama Islam. Walaupun 
pada asasnya mereka adalah sarna dari sudut keingkaran terhadap Islam tetapi para 
'ulama Islam telah membahagikan mereka kepada lima kategori seperti berikut 1:_ 

a) al-Dhimmi atau Ahl al-Dhimmah 

Ahl al-Dhimmah ialah mana-mana bokan muslim yang telah melakukan 'aqd al
dhimmah dengan kerajaan Islam yang mana dengan itu dia mempunyai hak 
perlindungan di negara Islam tersebut dan hak untuk menetap di situ selama-Iamanya 
setelah dia membayar jizyah2 dan beriltizam dengan hukum-hukum Allah? 

Menurut Abu Zahrah, golongan ahl al-dhimmah ini mempunyai hak dan 
tanggungjawab yang sarna seperti orang Islam melainkan dalam beberapa perkara 
yang dikecualikan ke atas mereka.4 

Para fuqaha' sependapat bahawa 'aqd al-dhimmah harns dilakukan dengan ahli 
kitab (Yahudi dan Nasrani) dan Majusi.5 Berdasarkan ijma' 'ulama, 'aqd al-dhimmah 
tidak harus dilakukan dengan golongan murtad.6 Merujok kepada golongan musyrikin 
(penyembah berhala) pula, para fuqaha ' berselisih pendapat. Sebahagian daripada 
mereka tidak mengharuskan 'aqd al-dhimmah dilakukan dengan golongan ini tanpa 
mengira sarna ada mereka ini orang Arab atau bokan Arab? Manakala sebahagian 
yang lain mengharuskannya jika mereka itu orang bukan orang Arab~ 

b) al-Musta'min 

Menurut Ibn 'Abidin, al-Musta 'min ialah seseorang yang masok ke negara lain 
dengan aman tidak kira sarna ada dia seorang muslim atau kafir? Walau 
bagaimanapun, istilah ini biasanya diguna bagi merujuk kepada bokan muslim yang 
masuk ke negara Islam dengan aman. Ini dapat difahami daripada takrif yang 
diutarakan oleh Ibn Qayyim iaitu seseorang yang masuk ke negara Islam tanpa tinggal 
tetap di dalarnnya. 1o Pengertian yang diberi oleh Abu Zahrah pula ialah seorang yang 
masuk ke negara Islam tanpa berniat untuk menetap di dalamnya, bahkan ia hanya 
tinggal di dalarnnya untuk tempoh tertentu berdasarkan 'aqd al-aman atau kebenaran 
untuk tinggal di dalamnya (untuk tempoh tertentu), atas tujuan perniagaan, 
pelancongan atau lawatanY 

c) al-MuwOdi' 

Perkataan al-muwadi' adalah pecahan daripada perkataan al-Muwiida'ah yang 
membawa maksud perdamaian yang dilakukan oleh golongankZlfir l)arbl untuk tujuan 
genjatan senjata bagi tempoh tertentu, sarna ada dengan membayar jumlah tertentu 
atau sebaliknyaY Jadi, al-muwadi' ialah orang kafir yang membuat perdamaian 

dengan orang Islam untuk tujuan genjatan senjata sarna ada dengan bayaran atau tanpa 
bayaran. 

d) al-Mul}iiyid 

AI-Mul)iiyid ialah golongan yang mengambil jalan tengah iaitu tidak berpibak 
kepada mana-mana pibak sarna ada orang Islam atau kafir yang mana hubungan 
mereka dengan kedua-dua belah pibak adalah baikP 

e) al-lJarM 

Al-ljarbi ialah orang kafir yang bergabung dengan negara kafir yang tidak 
mempunyai apa-apa perjanjian damai dengan orang-orang Islam.14 Oleh itu, mana
mana orang kafir yang berkerjasama dengan negara kafir yang tidak mempunyai apa
apa perjanjian damai dengan negara Islam adalah disifatkan sebagai kiifir lJarb[ 

Syarikat: Definisi dan Kategorinya 

Dari segi bahasa, syarikat bermaksud percampuran (ikhtiliit)15 AI-Jurjanl 
mengertikannya sebagai percampuran antara dua bahagian atau lebib dalam keadaan 
tidak dapat dibezakan an tara satu sarna lain.16 Perkataan ini juga digunakan bagi 
merujuk kepada 'aqd syarikat itu sendiri. Dari segi istilah, syarikat bermakna 
perkongsian antara dua orang atau lebib dalam mengendalikan sesuatu perniagaan, 
yang mana modal dan untung dikongsi bersarnaP 

Dalam fiqh Islam, secara arnnya syarikat boleh dibahagikan kepada dua kategori 
iaitu syarikat aI-milk dan syarikat al- 'aqd. Syarikat aI-milk ialah perkongsian antara 
dua orang atau lebih dalam memiliki sesuatu tanpa melalui proses kontrak seperti 
perkongsian dalam memiliki harta pusaka.18 Manakala syarikat al- 'aqd ialah 
perkongsian antara dua orang atau lebib yang terhasil melalui proses kontrak. 

Syarikat al- 'aqd ini terbahagi kepada lima jenis iaitu syarikat al- 'iniin, 19 syarikat 
al-mufiiwaqah,2° syarikat al-wujuh,21 syarikat al-abdan22 dan al-muqarabah.23 Para 
fuqaha' sepakat bahawa syarikat al- 'iniin dan al-muqiirabah dibaruskan dalam Islam. 
Walau bagaimanapun, mereka tidak sependapat dar) segi keh~san syarikat al
mufawadah, al-wujuh dan al-abdiin. Fuqaha' Hanafi dan Hanbali mengharuskan 
syarikat 'al-mufiiwaqah, al-wujiih dan al-abdiin: Fuqaha' M'alikl pula hanya tidak 
mengharuskan syarikat al-wujuh. Manakala fuqaha' Shari'} pula tidak mengharuskan 
ketiga-tiga jenis syarikat tersebut.24 

Hukum Perkongsian Antara Muslim dan Kafir 

Dalam masalah perlcongsian antara muslim dan kafrr, para fuqaha' tidak sepakat dari 
segi hukurnnya. Dalam masalah ini, ada tiga pendapat: 

Pendapat pertama: Perkongsian tersebut diharuskan. Pendapat ini dikemukakan 
oleh Abu Yusuf dari kalangan fuqaha' ~anafi?5 la juga pendapat fuqaha' Milild,26 
Hanbalt27 dan Zahiri.28 . . 

Perlu disebutkan di sini bahawa, fuqaha' Milikl. dan tIanbal-i tidaklah 
mengharuskan perkongsian tersebut secara mutlak. lni kerana fuqaha' M"aliId hanya 
mengharuskan perkongsian tersebut apabila setiap urusan jual beli yang dilakukan 
oleh rakan kongsi kafir dihadiri sarna oleh rakan kongsi muslim kerana kehadirannya 
dapat menjamin tidak bedakunya muamalah secara riba.29 Fuqaha' l:Ianball pula hanya 
membenarkan perkongsian tersebut dilakukan sekiranya orang kafir yang dijadikan 
rakan kongsi itu ialah ahl al-kitab (Yahudi dan Nasrani) dan urusan jual beli 
dikendalikan oleh muslim. Sebaliknya perkongsian antara muslim dengan Wathani 
(penyembah berhala) dan Majus[ (penyembah api) adalah makruh, walaupun urusan 
jual beli dikendalikan oleh muslim. Ini kerana mereka ini menghalalkan apa yang 
diharamkan oleh ahl al-kitab.30 

Pendapat golongan pertama ini adalah didasarkan kepada dalil-dalil berikut: 
-

a) Hadith yang diriwayatkan oleh 'A'ishah bahawa Rasulullah s. 'a.w. pemah 
membeli makanan daripada Yahudi secara hutang dan menggadaikan baju 
besinya kepada Yahudi tersebut.31 

Hadith ini menjelaskan bahawa Rasulullah telah makan makanan yang dibeli 
daripada Yahudi. Telah dimaklumi bahawa Rasulullah tidak makan kecuali 
yang baik sahaja. lni bermakna, tidak ada halangan bagi orang Islam untuk 
bermuamalah dengan orang kafir. Lagipun Rasulullah pemah berkongsi 
harga, tanaman dan kuda dengan penduduk Kbaybar (Yahudi).32 

-
b) Hadith yang diriwayatkan daripada 'Ata' bahawa Rasulullah s. 'a.w. 

melarang berkongsi dengan Yahudi dan Nasrani melainkan jika jual beli 
diuruskan oleh muslim.33 

Hadih ini jelas menunjukkan bahawa perkongsian hanya dilarang jika jual 
beli tidak diuruskan oleh muslim. Jika sebaliknya, perkongsian tersebut 
diharuskan. 

c) Ilyas bin Mu'awiyah berkata; tidak mengapa orang Islam berkongsi dengan 
dhimmi sekiranya dirham (wang) yang dijadikan modal datangnya daripada 
muslim dan urusan perniagaan di bawah pengurusannya.34 

d) Tidak ada ayat al-Qur'an dan hadith Rasulullah s. 'a.w. yang melarang 
perkongsian antara muslim dan kafir.35 

e) Dalam 'aqd al-sharikat, setiap pihak yang terlibat (al- 'aqidan) merupakan 
wakil kepada yang lain. Dalam masalah al-wakiilah, tidak disyaratkan kedua-

duanya muslim_ Oleh itu, perkongsian antara muslim dan kafir adalah 
haruS.36 

Pendapat kedua: Perkongsian antara muslim dan kafl! adalah makruh. Pendapat 
ini dikemukakan oleh fuqaha' Sh-afi'i?7 

Pendapat golongan kedua ini adalah didasarkan kepada dalil-dalil berikut: 

a) Abu Jamrah meriwayatkan Ibn 'Abbas berkata: "Jangan kamu berkongsi 
dengan Yahudi dan Nasrani dan Majusi. Aku berkata: Kenapa? Ibn 'Abbas 
menjawab: Kerana mereka makan riba dan riba tidak halal. "38 

Kala-kata Ibn 'Abbas ini menunjukkan bahawa perkongsian antara muslim 
dan kafl! adalah makruh dan bukannya haram. Ini kerana beliau menyatakan 
'illah hukum dalam masalah tersebut ialah "kerana mereka makan riba dan 
riba tidak halal". Pemyataan Ibn 'Abb-as ini mengandungi suruhan supaya 
setiap muslim agar berhati-hati dengan orang kafir apabila hendak berkongsi 
dengan mereka. Sekiranya semua urusan pemiagaan dikendalikan oleh 
muslim, perkongsian tersebut dibolehkan tetapi makruh. Oleh itu larangan di 
atas hanya bersifat makruh sahaja dan bukannya haram. 

b) Biasanya terdapat syubhat pad a harta orang-orang kafir kerana agama 
mereka tidak melarang mereka daripada berurusan secara riba dan membeli 
sesuatu yang dihararnkan dalam Islam seperti arak. Oleh itu, setiap muslim 
perlu berhati-hati agar tidak terjebak dalam perkara syubhat. 

Pendapat ketiga: Perkongsian antara muslim dan kafir adalah haram. Ini 
merupakan pendapat Abu l;IanIfah dan Mul)ammad al-Shaybarii?9 

Mereka berpendapat sedemikian kerana tidak ada persamaan di antara muslim 
dan kafir dari sudut hak ta~arruf. Ini disebabkan orang kafir dhimmi boleh 
menggunakan modal syarikat untuk membeli arak, sedangkan muslim dihararnkan 
berbuat begitu kerana arak diharamkan kepada muslim. 

Kesimpulan 

Daripada pembentangan pendapat-pendapat para fuqaha' mengenai persoalan 
perkongsian antara muslim dan kafir serta hujah-hujah yang mereka kemukakan, 
penulis mentarjihkan pendapat yang mengatakan perkongsian antara muslim dan kafl! 
adalah harus. Ini kerana, Rasulullah sendiri pemah berkongsi dengan penduduk 
Khaybar. Lagipun, alasan pendapat kedua bahawa terdapatnya syubhah pada harta 
orang kafl! masih boleh dipertikaikan. Ini kerana bila kita merujuk kepada hadith yang 
diriwayatkan oleh 'A'ishah tentang gadaian yang dilakukan oleh Rasulullah s.'a.w., 
jelas menunjukkan bahawa Rasulullah telah membeli makanan daripada orang Yahudi. 

Sekiranya makanan itu terdapat syubhat padanya, tentu sekali Rasulullah Udak akan 
membeli makanan daripada Yahudi tersebut kerana baginda Udak makan selain yang 
baik sahaja. lni bermakna, larangan perkongsian antara muslim dan kafir at~ alasan 
terdapat syubhah pada harta mereka berlawanan dengan kandungan hadith 'A'ishah 
tersebut. 

Selain daripada itu, apa yang diutarakan oleh Ibn 'Abbas tentang makruhnya 
perkongsian antara muslim dan kaftr kerana orang kafrr berurusan secara riba, tidaklah 
boleh dijadikan hujah untuk melarang perkongsian berkenaan secara mutlak. Ini 
kerana perkongsian itu dilarang atas alasan orang kaftr bermuamalat secara riba. 
Tetapi, perkara ini dapat dielakkan sekiranya urusan jual beli dilakukan oleh orang 
Islam atau dengan kehadirannya. Justeru itu, apa yang dibimbangi itu Udak wujud lagi. 
Apabila sebab yang menjadikan sesuatu itu dilarang tidak ada, maka hukumnya 
bertukar menjadi hams. Tambahan pula, asal sesuatu itu adalah harus selagi mana 
tidak ada dalil yang mengharamkannya.40 Dalam masalah perkongsian antara muslim 
dan kafir ini, tidak ada nas yang jelas yang melarang perkongsian tersebut. Oleh itu, 
perkongsian tersebut adalah harus. 

Perlu kita sedari bahawa Islam tidak pernah melarang umatnya untuk 
bermuamalah dengan orang kafir. Ini kerana, melalui proses ini, umat Islam 
berpeluang menyampaikan seruan Islam kepada orang kafrr sarna ada secara langsung 
atau tidak langsung. 

Dalam masalah mu 'amalah maJiyah orang kafir dhimml dalam negara Islam, 
terdapat kaedah umum mengenainya iaitu mereka samalah seperti orang Islam dalam 
aspek tersebut kecuali dalam beberapa per!cara yang dikecualikan daripada mereka~l 
Kaedah ini te!ah diakui oleh fuqaha' ~anaft2 sendiri ketika mana mereka menyifatkan 
kafir dhimmi sebagai penduduk negara Islam dan mereka ini beriltizam dengan 
hukum-hukum Islam yang berkaitan dengan muarnalah, dan kedudukanmusta'min 
sarna seperti al-dhimm{ dalam masalah muamalah. Kaedah ini juga diterima oleh 
fuqaha' Shafi't dan ~anbali-. Ini dapat dilihat apabi!a fuqaha' Sliafi'i tidak 
mensyaratkan Islam ke atas penjual,43 dan fuqaha' ~anbali pula tidak mensyaratkan 
Islam sarna ada ke atas penjual atau pembeli.44 Berdasarkan kepada kaedah umum ini 
juga, dapat disimpulkan bahawa perkongsian antara muslim dan kafir dihamskan. 

Walau bagaimanapun, keharusan perkongsian tersebut tidaklah boleh diberi 
secara mutlak. Justeru itu, syarat-syarat berikut perlu dipenuhi bagi menjamin 
perkongsian tersebut benar-benar menepati ajaran Islam: 

a) Perkongsian tersebut mestilah mendatangkan maslahah kepada Islam. 
Kerana itu, perkongsian dengan orang kafir adalah dilarang sekiranya 
perkongsian tersebut dapat menambahkan lagi kekuatan negara kafir untuk 

memerangi Islam seperti perkongsian membuat senjata dan lain-lain bentuk 
perniagaan yang menguatkan ekonorni musuh. 

Perkara tersebut mesti dielakkan kerana Allah melarang umat Islam 
daripada tolong menolong dalam perkara kejahatan.45 Tidak dinafikan 
bahawa perkongsian yang membawa keuntungan kepada pihak musuh 
merupakan salah satu bentuk tolong-menolong dalam perkara kejahatan. 

b) Setiap urusan perniagaan dalam perkongsian tersebut mesti dikendalikan 
oleh orang Islam atau dengan kehadirannya jika orang kafir yang 
mengendalikan jual beli tersebut. Perkara ini perlu diambil berat agar 
keuntungan yang diperolehi daripada perkongsian tersebut bersih daripada 
perkara syubhah. 

c) Hukum harusnya perkongsian ini hendaklah hanya diterima pakai 
sekiranya orang kafir yang hendak dijadikan rakan kongsi tidak terdiri 
daripada mereka yang mengancam dan memerangi Islam dan umatnya. 
Sebarang perkongsian dengan orang kafir yang jelas memerangi Islam 
seperti Yahudi pada hari ini dan yang seurnpamanya adalah dilarang sarna 
sekali. 

